
DIBAJI 

Baraza la Mitihani la Tanzania linapenda kutoa taarifa juu ya tathmini ya 

uchambuzi wa majibu ya watahiniwa katika somo la Ualimu Daraja la IIIA mwaka 

2019. 

Taarifa hii inatoa mrejesho kwa wadau wa elimu, kama vile wakufunzi, wazazi, 

Taasisi ya Elimu Tanzania, Wizara ya Elimu, ambayo inahusika na utengenezaji 

wa Sera ya Elimu, na umma kwa ujumla kuhusu kiwango cha kufaulu cha 

watahiniwa. Mtihani huu ni tathmini ya mwisho inayoonesha kufanikiwa au 

kutofanikiwa kwa malengo ya elimu baada ya mafunzo ya kozi ya miaka miwili ya 

walimu tarajali wa shule za msingi. 

Uchambuzi unaowasilishwa katika taarifa hii una lengo la kuonesha sababu za 

watahiniwa kufanya vizuri, wastani au kufanya vibaya katika mtihani husika. 

Taarifa hii imeeleza baadhi ya sababu zilizowafanya watahiniwa wengi waweze 

kufanya vizuri katika mtihani huo ama kutofanya vizuri, kama vile kushindwa 

kutambua mahitaji ya swali, kutokuwa na maarifa ya kutosha kuhusiana na mada 

husika, kuchanganya dhana tofauti wakati wa kujibu maswali, kushindwa 

kutambua namna ya kujibu maswali kulingana na vitenzi vilivyotumika kuuliza 

swali pamoja na kukosa maarifa ya kuandika insha kwa usahihi. 

Uchambuzi wa majibu ya watahiniwa katika maswali waliyojibu unatoa picha 

halisi ya mafanikio na changamoto zinazojitokeza katika mchakato mzima wa 

ufundishaji na ujifunzaji wa somo la Ualimu katika vyuo vya ualimu Tanzania. 

Baraza la Mitihani la Tanzania linaamini kwamba ripoti hii itawasaidia wadau 

mbalimbali wa elimu, kama vile wakufunzi, Wizara ya Elimu, Taasisi ya Elimu 

Tanzania, walimu tarajali wa shule za msingi pamoja na wadau wengine wa 

maendeleo ya Elimu. Taarifa hii itasaidia katika kuboresha ufundishaji na 

ujifunzaji katika vyuo vya ualimu na pia mashirika ya kiserikali na yasiyo ya 

kiserikali katika kufadhili mchakato wa ufundishaji na ujifunzaji. 

Aidha, Baraza la Mitihani linapenda kuwashukuru Maafisa Mitihani, Wakufunzi 

na wadau wote waliohusika katika uchambuzi wa takwimu na utayarishaji wa 

taarifa hii. 

      

      Dkt. Charles E. Msonde 

KATIBU MTENDAJI 

1.0 UTANGULIZI 

Taarifa hii imeandaliwa ili kuwasilisha taarifa ya uchambuzi wa majibu ya 

watahiniwa wa mtihani wa somo la Ualimu ngazi ya cheti uliofanyika Mei 

2019. Maswali ya mtihani yalitungwa kwa kuzingatia Muhtasari wa mwaka 

2009 wa somo la Ualimu Ngazi ya Cheti Elimu ya Msingi.  

Kwa ujumla kiwango cha kufaulu kwa watahiniwa katika somo la Ualimu 

kwa mwaka 2019 kilikuwa kizuri kwani asilimia 99.8 ya watahiniwa wote 

waliofanya mtihani walifaulu. Kati ya watahiniwa 4,200 waliofanya 

mtihani wa ualimu, watahiniwa 4,193 (99.8%) walifaulu, kati yao wanaume 

2,378 (56.6%) na wanawake 1,815 (43.2%). Hata hivyo watahiniwa 3,192 

(76%) walifaulu kwa daraja C. Jedwali Na.1 linaonesha ufaulu wa somo la 

Ualimu. 

Jedwali Na.1: Kufaulu kwa Watahiniwa katika Somo la  Ualimu 

Jinsi 

Mtihani wa 610 Ualimu uligawanyika katika sehemu A, B, C, D na E. 

Sehemu A, ilikuwa na maswali kumi (10) ambapo mtahiniwa alitakiwa 

kujibu maswali yote, kila swali lilikuwa na alama nne (4). Sehemu B 

(Saikolojia ya Elimu), C (Mitaala na Ufundishaji), D (Utafiti wa Kielimu) 

na E (Misingi ya ELimu) zilikuwa na maswali mawili (2) kila moja, na 

mtahiniwa alitakiwa kujibu swali moja tu kutoka kila sehemu.  Sehemu B, 

C, D na E zilikuwa na alama (15) kila moja. Hivyo mtihani ulikuwa na 

maswali kumi na nane (18) na mtahiniwa alitakiwa kujibu jumla ya 

maswali kumi na nne (14). 

Ufaulu wa watahiniwa umegawanywa katika viwango vitatu ambavyo ni 

'ufaulu mzuri', ' ufaulu wa wastani', na 'ufaulu hafifu'. Ufaulu kwa kiwango 

kizuri unaanzia alama 70 hadi 100; kiwango cha wastani alama 40 hadi 69; 

na kiwango hafifu alama 0 hadi 39. Aidha, kiwango cha kufaulu kwa kila 

swali katika sehemu A kitakuwa kizuri ikiwa mtahiniwa atapata alama kati 

ya 3 na 4, kiwango cha wastani kati ya alama 2 na 2.5 na kiwango hafifu 

kati ya alama 0 na 1.5.  Kwa maswali ya sehemu B, C, D na E, kiwango 

cha kufaulu katika kila swali kitakuwa kizuri ikiwa mtahiniwa atapata 

alama kati ya 10.5 na 15, kiwango cha wastani kati ya alama 6 na 10 na 

kiwango hafifu kati ya alama 0 na 5.5. 

Katika kufanya uchambuzi na kutafsiri kufaulu kwa watahiniwa, aina tatu 

za rangi zimetumika katika chati, grafu na majedwali ambapo rangi ya 

kijani inawakilisha kufaulu kwa kiwango kizuri, rangi ya njano 

inawakilisha ufaulu wa kiwango cha wastani na rangi nyekundu 

inawakilisha ufaulu wa kiwango hafifu.  

Taarifa hii inaonesha kufaulu kwa watahiniwa kwa kila swali na kila mada, 

pia baadhi ya sampuli za majibu ya watahiniwa waliofanya swali vizuri au 

vibaya zimeambatishwa kwa lengo la kuboresha ufundishaji na ujifunzaji 

wa somo la Ualimu. Baraza la Mitihani la Tanzania linaamini kwamba 

taarifa hii itawasaidia wadau wa elimu, ikiwa ni pamoja na wakufunzi na 

walimu tarajali katika kuboresh ufundishaji na ujifunzaji. 

 

2.0 TATHMINI YA KUFAULU KWA WATAHINIWA KWA KILA 

SWALI 

 

2.1 Sehemu A: Maswali ya Majibu Mafupi 

Sehemu A ilikuwa na maswali kumi (10) yaliyolenga kuwapima 

watahiniwa maarifa waliyoyapata kwa kipindi cha miaka miwili (2) katika 

somo la Ualimu katika mada zifuatazo: Matayarisho ya Ufundishaji, 

Ushauri na Unasihi, Mtaala, Elimu Jumuishi, Nadharia za kujifunza, 

Tathmini katika Elimu, Elimu ya Watu Wazima, Ufundishaji, Upimaji 

katika Elimu, Maendeleo ya Elimu Tanzania, Makuzi na Ukuaji wa Mtoto, 

Utafiti wa Kielimu na Saikolojia. Sehemu hii ilikuwa na jumla ya alama 

arobaini (40). Kila swali lilikuwa na alama nne (4). 

2.1.1 Swali la 1: Saikolojia 

Swali hili lililenga kuwapima watahiniwa katika dhana ya saikolojia hasa 

katika matawi ya saikolojia. Swali liliuliza: 

 

Fafanua hoja mbili zinazoonesha ufanano na utofauti kati ya saikolojia ya 

Elimu na matawi mengine ya saikolojia.  

 

Swali lilitoka katika mada ya “Saikolojia” kipengele cha Dhana ya 

Saikolojia.  Kati ya watahiniwa 4,199 waliofanya swali hili, watahiniwa 

2,981 (71%), walikuwa na kiwango hafifu cha kufaulu kwa kupata alama 

kati ya 0 na 1.5, watahiniwa 729 (17.4%) walikuwa na kiwango cha 

wastani cha kufaulu kwa kupata alama kati ya 2 na 2.5 na watahiniwa 489 

(11.6%) walikuwa na kiwango kizuri cha kufaulu kwa kupata alama kati ya 

3 na 4. Kwa ujumla, kufaulu kwa watahiniwa katika swali hili kulikuwa 

hafifu kwani watahiniwa wengi (71%) walipata kuanzia alama 0 hadi  1.5. 

Chati Na. 1 inaonesha viwango vya kufaulu vya watahiniwa kwa asilimia 

katika swali Na 1. 

 
 Chati Na. 1: Kufaulu kwa Watahiniwa katika Swali la Kwanza 

 

Watahiniwa waliojibu swali hili vizuri walifafanua ufanano na utofauti wa 

saikolojia ya Elimu dhidi ya matawi  mengine ya Saikolojia. Katika 

kufafanua ufanano, watahiniwa walieleza hoja kama vile: yote yanahusisha 

viumbe hai na zote ni taaluma za kisayansi; Aidha,watahiniwa walieleza 

hoja zinazoonesha utofauti kama vile: Saikolojia ya elimu hutumika katika 

mchakato wa ufundishaji na ujifunzaji wakati matawi mengine 

yanashughulika na shughuli zinazohusiana na matawi yao; na pia 

saikolojia ya elmiu ni tawi mama ambapo matawi mengine yametokana na 

saikolojia ya elimu. Kielelezo 1.1 ni sampuli ya jibu la mtahiniwa aliyejibu 

swali Na. 1 kwa usahihi. 

 

  

 Kielelezo 1:1: Jibu la mtahiniwa aliyejibu kwa usahihi swali Na. 1 

 

Uchambuzi wa viwango vya kufaulu vya watahiniwa unaonesha kuwa 

watahiniwa waliokuwa na kiwango hafifu cha kufaulu kwa kupata alama 

kati ya 0 na 1.5 katika swali hili hawakuwa na maarifa ya kutosha kuhusu 

ufanano na utofauti kati ya Saikolojia ya Elimu na matawi mengine ya 

Saikolojia Katika kufafanua ufanano baadhi ya watahiniwa waliandika: 

Saikolojia ya elimu na matawi mengine ya saikolojia lengo ni kujua tabia 

na mienendo ya binadamu. Katika kufafanua nutofauti, baadhi ya 

watahiniwa waliandikai: saikolojia ya elimu huhusika zaidi katika kujua 

maendeleo lakini matawi mengine ya saikolojia mfano saikolojia ya 

viwanda hujikita katika taaluma. Watahiniwa wengine waliandika 

kimakosa kuwa saikolojia ya elimu inahusiana na binadamu wakati 

saikolojia nyingine kama saikolojia ya kliniki inahusiana na utengenezaji 

wa madawa. Aidha mtahiniwa mwingine kimakosa alitofautisha saikolojia 

ya elimu na tawi moja moja la saikolojia. Watahiniwa walitakiwa kueleza 

kuwa Saikolojia ya Elimu na matawi mengine ya Saikolojia yote yanahusu viumbe 

hai na yote ni matawi ya saikolojia pia angeweza kutofautisha kuwa, Saikolojia ya 

Elimu ni tawi mama ambapo wanataaluma kutoka matawi mengine wanaandaliwa 

kupitia Saikolojia ya Elimu; saikolojia ya elimu inahusisha masuala ya kielimu 

wakati matawi mengine yanahusiana na taaluma katika matawi yao. 

Kielelezo1.2. ni sampuli ya jibu la mtahiniwa aliyeshindwa kutoa majibu 

sahihi katika swali Na. 1. 

 

 

 

 Kielelezo 1.2: Jibu la mtahiniwa aliyeshindwa kufafanua ufanano na 

utofauti kati ya Saikolojia ya elimu na matawi mengine ya Saikolojia 

2.1.2 Swali la 2: Makuzi na Ukuaji wa Mtoto  

Swali hili lilikusudia kuwapima watahiniwa maarifa waliyonayo kuhusu 

dhana ya haiba. Swali liliuliza:  

 

Haiba ni jumla ya sifa alizonazo mtu fulani zinazomfanya akubalike na 

watu. Taja maeneo manne ambayo sifa hizo hujitokeza. 

 

Swali lilitoka katika mada ya "Makuzi na ukuaji wa Mtoto" kipengele cha 

Ukuaji wa mtoto. Kiwango cha kufaulu kwa watahiniwa katika swali hili 

kilikuwa hafifu kwani watahiniwa 2,625 (63%) walipata alama kati ya 0 na 

1.5; na watahiniwa 985 (23%) walikuwa na kiwango kizuri cha kufaulu 

kwa kupata alama kati ya 3 na 4. Aidha watahiniwa 590 (14%) walikuwa 

na kiwango cha wastani cha kufaulu kwa kupata alama kati ya 2 na 2.5. 

Kiwango cha kufaulu katika swali la 2 kimeoneshwa katika Chati Na. 2.  

 
  Chati Na. 2: Kufaulu kwa Watahiniwa katika Swali la Pili 

 

Tathmini ya uchambuzi wa kufaulu kwa watahiniwa inaonesha kuwa 

watahiniwa waliopata alama kati ya 3 na 4waliweza kutaja maeneo manne 

ya haiba kama sifa alizonazo mtu zinazomfanya akubalike na watu; sifa 

hizo ni kama vile: maumbile, mavazi, tabia na mwenendo. Watahiniwa hao 

walionesha kuwa na maarifa ya kutosha katika mada husika na walielewa 

matakwa ya swali. Kielelezo 2.1 ni sampuli ya jibu la mtahiniwa aliyeweza 

kujibu swali hili kwa usahihi.  

 

63% 

Kielelezo 2.1: Jibu la mtahiniwa aliyeweza kutaja kwa usahihi maeneo 

manne ya haiba kama sifa alizonazo mtu zinazomfanya akubalike na watu 

 

Baadhi ya watahiniwa waliopata alama kati ya 0 na 1.5 walishindwa kutaja 

maeneo manne ya haiba kama sifa alizonazo mtu zinazomfanya akubalike 

na watu. Watahiniwa hao walishindwa kutambua matakwa ya swali 

hatimaye walitoa majibu kama vile maeneo ya kichwani, miguuni, mkononi 

na kiunoni. Watahiniwa hawa wlitakiwa kutaja hoja kama; maumbile ya 

kimwili, uwezo wa kutumia lugha hasa ya mazungumzo, utanashati na 

uzuri wa sura, uwezo wa kutawala msongo, hasira na jazba na umahiri wa 

mavazi. Kielelezo 2.2 ni sampuli ya jibu la mtahiniwa aliyeshindwa kujibu 

swali Na. 2 kwa usahihi.  

 

 
 

Kielelezo 2.2: Jibu la mtahiniwa ambaye alishindwa kukidhi matakwa ya 

swali Na. 2 

2.1.3 Swali la 3: Makuzi na Ukuaji wa Mtoto  

Swali hili lilipima maarifa waliyonayo watahiniwa kuhusu ujana na vurugu 

za maono kwa kijana. Swali lilikuwa na vipengele viwili (2); kipengele (a) 

na (b). Swali liliuliza: 

(a) Eleza kwa kifipi maana ya Ujana  

(b) Eleza kwa kifupi tabia tatu zinazothibitisha uwepo wa vurugu za maono 

kwa kijana. 

 

Swali hili lilitoka kwenye mada ya Makuzi na Ukuaji wa Mtoto katika 

mada ndogo ya Ujana. Watahiniwa 2,478 (59%) walikuwa na kiwango 

kizuri cha kufaulu kwa kupata alama kati ya 3 na 4; watahiniwa 1,059 

(25.2%) walikuwa na kiwango hafifu cha kufaulu kwa kupata alama kati ya 

0 na 1.5; na watahiniwa 663 (15.9%) walikuwa na kiwanago cha kufaulu 

cha wastani kwa kupata alama kati ya 2 na 2.5. Kwa ujumla kiwango cha 

kufaulu katika swali hili kilikuwa kizuri kama inavyoonekana katika Chati 

Na. 3.  

 

 Chati Na. 3: Kufaulu kwa Watahiniwa katika Swali la Tatu 

Matokeo ya tathmini ya uchambuzi wa majibu ya watahiniwa yanaonesha 

kuwa asilimia 58.9 ya watahiniwa walikuwa na kiwango kizuri cha kufaulu 

kwa kupata alama kati ya 3 na 4. Watahiniwa hawa waliweza kueleza kwa 

kifupi maana ya ujana na tabia tatu zinazothibitisha uwepo wa vurugu za 

maono kwa kijana Mmoja wa watahiniwa alijibu hivi: Ujana ni hatua ya 

ukuaji ambayo ipo katikati ya utoto na utu uzima na alitaja tabia 

zinazothibitisha uwepo wa vurugu za maono kwa vijana kuwa ni pamoja na 

25.2% 

15.9% 58.9% 

Alama 

Hafifu

Wastani

Vizuri

kupata msukumo wa kufanya mapenzi, kupenda starehe pamoja na kupenda 

kufuatana na watu wenye fedha na pia hawapendi kusimamiwa au 

kuelimishwa na watu wengine. Watahiniwa hao walionesha kuwa na 

maarifa ya kutosha katika mada husika na waliweza kukidhi matakwa ya 

swali kwa kueleza hoja tatu. Kielelezo 3.1 ni sampuli ya jibu la mtahiniwa 

aliyeweza kujibu swali hili kwa usahihi.  

 
 

Kielelezo 3.1: Jibu la mtahiniwa aliyeweza kueleza kwa kifupi maana ya 

ujana na tabia tatu zinazothibitisha uwepo wa vurugu za maono kwa 

kijana 

 

Aidha, uchambuzi wa kiwango cha kufaulu kwa watahiniwa kinaonesha 

asilimia 25.2 ya watahiniwa walikuwa na kiwango hafifu cha kufaulu kwa 

kupata alama kati ya 0 na 0.5. Watahiniwa hawa walishindwa kueleza kwa 

kifupi maana ya ujana na tabia tatu zinazothibitisha uwepo wa vurugu za 

maono kwa kijana. Baadhi yao hawakuwa na maarifa ya kutosha juu ya 

vurugu za maono kwa kijana. Kwa mfano mtahiniwa mmoja alieleza kuwa 

ujana ni; hali ya kutoka utotoni na kuweza kufanya mambo yanayokuhusu 

na kuweza kujitambua;  pia alieleza tabia za uwepo wa vurugu za maono 

kwa kijana kuwa ni kuacha au kuachika na mwenza wake, kupoteza kitu 

ambacho unakipenda mfano kadi ya bank na kufiwa. Majibu haya 

yanaonesha kuwa mtahiniwa huyu hakuwa na maarifa ya kutosha juu ya 

ujana na tabia zinazothibitisha uwepo wa vurugu za maono kwa kijana. 

Kielelezo 3.2 ni sampuli ya jibu la mtahiniwa aliyeshindwa kujibu swali 

Na. 3. 

Kilelezo 3.2: Jibu la mtahiniwa aliyeshindwa kueleza kwa kifupi maana 

ya ujana na tabia tatu zinazothibitisha uwepo wa vurugu za maono 

kwa kijana 

 

2.1.4 Swali la 4 

Swali hili lilikuwa linapima uelewa walionao watahiniwa juu ya dhana ya 

kujifunza na umuhimu wa kujifunza. Swali liliuliza:  

(a) Nini maana ya kujifunza? 

(b) Kwa kutumia hoja tatu, eleza kwa kifupi umuhimu wa kujifunza. 

Swali lilitoka katika mada ya "Nadharia za kujifunza" katika kipengele cha 

Dhana ya Kujifunza. Watahiniwa waliofanya swali hili walikuwa 4,200 

(100%) ambapo watahinwa 3,304 (78.7%) walikuwa na kiwango kizuri cha 

kufaulu kwa kupata alama kati ya 3 na 4; watahiniwa 777 (18.5%) 

walikuwa na kiwango cha wastani cha kufaulu kwa kupata alama kati ya 2 

na 2.5 na watahiniwa 119 (2.8%) walikuwa na kiwango hafifu cha kufaulu 

kwa kupata alama kati ya 0 hadi 1.5. Uchambuzi wa kufaulu kwa 

watahiniwa unaonesha kuwa kiwango cha kufaulu katika swali Na. 4 ni 

kizuri kama inavyoonekana kwenye Chati Na. 4. 

   Chati Na. 4: Kufaulu kwa Watahinwa katika Swali la Nne 

 

Uchambuzi wa kufaulu kwa watahiniwa unaonesha kuwa watahiniwa 

walioweza kupata alama kati ya 3 na 4 katika swali hili walitambua 

mahitaji ya swali na walikuwa na uelewa kuhusu mada ya Nadharia ya 

Kujifunza. Kwa mfano, watahiniwa waliweza kutoa maana na umuhimu wa 

Kujifunza kama vile: (a) Kujifunza ni mabadiliko ya kudumu yatokanayo 

na mwenendo wa uzoefu na mazingira na katika kipengele (b) umuhimu wa 

kujifunza ni pamoja na; kujenga dhana halisi ya kitu, husaidia kupata 

mbinu za kutatua matatizo, husaidia kupata maarifa, stadi na ujuzi mpya, 

husaidia kupata mwenendo mzuri unaokubalika katika jamii. Kielelezo 4.1 

ni sampuli ya jibu la mtahiniwa aliyeweza kujibu swali Na 4 kwa usahihi.  

 

Kielelezo 4.1: Jibu la mtahiniwa aliyeweza kueleza kwa usahihi maana na 

umuhimu wa kujifunza 

Aidha, uchambuzi wa kufaulu kwa watahiniwa unaonesha kuwa 

watahiniwa walioshindwa kutoa maana ya kujifunza na umuhimu wa 

kujifunza, hawakuwa na maarifa ya kutosha kuhusu dhana ya kujifunza. 

Baadhi yao walichanganya maarifa kwa kuandika baadhi ya maneno sahihi 

na yasiyo sahihi wakati wa kueleza maana ya kujifunza na wengine 

walionekana kukosa maarifa kuhusu neno kujifunza na umuhimu wa 

kujifunza. Kielelezo Na. 4.2 kinaonesha sampuli ya majibu ya mtahiniwa 

aliyeshindwa kueleza maana na umuhimu wa kujifunza. 

 

Kielelezo 4.1: Jibu la mtahiniwa aliyeshindwa kueleza maana na 

umuhimu wa kujifunza 

 

2.1.5 Swali la 5: Matayarisho ya Ufundishaji 

Swali hili liliwataka watahiniwa waeleze kwa kifupi umuhimu wa azimio la 

kazi. Swali liliuliza: 

Eleza kwa kifupi hoja nne kuonesha umuhimu wa azimio la kazi 

Swali hili lilitoka katika mada ya "Matayalisho ya Ufundishaji" katika 

kipengele cha Azimio la kazi. Tathmini ya uchambuzi wa kufaulu kwa 

watahiniwa katika swali hili inaonesha kuwa watahiniwa 4,053 (96.5%) 

waliweza kujibu swai hili vizuri kwa kupata alama kati ya 3 na 4; 

watahiniwa 108 (2.6%) walikuwa na kiwango cha kufaulu cha wastani kwa 

kupata alama kati ya 2 na 2.5 na watahiniwa 39 (0.9%) walikuwa na 

kiwango hafifu cha kufaulu kwani walipata alama kati ya 0 na 1.5. 

Matokeo ya uchambuzi yanaonesha kuwa kiwango cha kufaulu katika swali 

hili kilikuwa kizuri kama inavyoonekana kwenye chati Na. 5 

  Chati Na. 5: Kufaulu kwa Watahiniwa katika Swali la Tano 

Kulingana na tathmini ya uchambuzi wa kufaulu kwa watahiniwa, watahiniwa 

waliokuwa na kiwango kizuri cha kufaulu waliweza kueleza kwa kifupi umuhimu 

wa azimio la kazi. Aidha watahiniwa waliopata alama kati ya 2 na 2.5 waliweza 

kueleza hoja mbili au tatu kuonesha umuhimu wa azimio la kazi lakini maelezo 

yao hayakujitosheleza. Wengine waliweza kutaja tu hoja hizo bila kuzitolea 

maelezo mafupi. Mtahiniwa aliyeweza kueleza umuhimu wa azimio la kazi alitoa 

majibu kama vile: humsaidia mwalimu katika kuandaa andalio la somo, 

husaidia katika kujua vifaa au zana anazopaswa kutumia katika ufundishaji 

na pia humsaidia mwalimu kupanga maada katika mtiririko wenye kuleta 

mantiki. Sampuli ya jibu la mtahiniwa aliyeweza kueleza umuhimu wa azimio la 

kazi imeoneshwa kwenye kielelezo Na. 5.1 

Kielelezo 5.1: Jibu la mtahiniwa aliyeweza kueleza kwa kifupi umuhimu 

wa azimio la kazi 

 

Aidha, baadhi ya watahiniwa waliokuwa naufaulu wa wastani, kwa kupata 

alama kati ya 2 na 2.5 walichanganya hoja zinazohusu andalio la somo na 

azimio la kazi na wengine hawakuweza kuelezea vizuri hoja 

walizoziandika na hivyo kupata alama pungufu. 

Kwa upande mwingine, uchambuzi wa kiwango cha kufaulu kwa 

watahiniwa unaoenesha kuwa watahiniwa waliokuwa na kiwango hafifu 

cha kufaulu kwa kupata alama kati ya 0 na 1.5 walishindwa kueleza walau 

hoja mbili kuonesha umuhimu wa azimio la kazi, na wengine hawakuwa na 

maarifa ya kutosha kuhusu umuhimu wa azimio la kazi. kwa mfano 

mtahiniwa mmoja alieleza kuwa Azimio la kazi humwezesha mwalimu 

kubaini changamoto na matatizo na mwingine alitaja vipengele vya azimio 

la kazi badala ya kueleza umuhimu wa azimio la kazi kama inavyoonekana 

katika Kielelezo Na.5.2  

 

Kielelezo 5.2: Jibu la mtahiniwa aliyeshindwa kueleza kwa usahihi 

umuhimu wa azimio la kazi 

 

2.1.6 Swali la 6: Ufundishaji  

Swali hili lilikuwa linapima uelewa walionao watahiniwa juu ya dhana ya 

mbinu za ufundishaji hasa mbinu za kufundisha darasa lenye wanafunzi 

wengi. Swali liliuliza: 

Orodhesha mambo manne ya kuzingatia katika kuwapanga wanafunzi 

kwenye vikundi vya kujifunzia katika darasa lenye wanafunzi wengi. 

Swali hili lilitoka katika mada ya "Ufundishaji" katika mada ndogo ya  

Njia/Mbinu za ufundishji. Kulingana na takwimu za uchambuzi wa kufaulu 

kwa watahiniwa katika swali hili, watahiniwa 2,534 (60.3%) walikuwa na 

kiwango hafifu cha kufaulu kwa kupata alama kati ya 0 na 1.5; watahiniwa 

1,435 (34.2%) walikuwa na kiwango cha wastani cha kufaulu kwa kupata 

alama kati ya 2 na 2.5; na watahiniwa 231 (5.5%) walikuwa na kiwango 

kizuri cha kufaulu kwa kupata alama kati ya 3 na 4. Kwa ujumla, kiwango 

cha kufaulu katika swali hili kilikuwa hafifu kama inavyoonekana kwenye 

chati Na. 6. 

 Chati Na. 6: Kufaulu kwa Watahiwa katika Swali la Sita 

Watahiniwa waliokuwa na kiwango kizuri cha kufaulu kwa kupata alama kati ya 3 

na 4 waliweza kuorodhesha mambo ya kuzingatia katika kuwapanga wanafunzi 

kwenye vikundi vya kujifunzia katika darasa lenye wanafunzi wengi. Kwa 

mfano, mtahiniwa aliyeweza kuorodhesha kwa usahihi mambo ya 

kuzingatia, alitoa majibu kama vile: kuwapanga kutokana na uwezo wao, 

kuzingatia jinsia za wanafunzi, idadi ya wanafunzi katika kikundi na idadi 

ya wanafunzi katika darasa. Kielelezo 6.1 ni sampuli ya jibu la mtahiniwa 

aliyejibu swali Na.6 kwa usahihi.. 

 

 

Kilelezo 6.1: Jibu la mtahiniwa ambaye aliweza kuorodhesha mambo 

manne ya kuzingatia katika kuwapanga wanafunzi kwenye vikundi vya 

kujifunzia katika darasa lenye wanafunzi wengi 

Aidha, uchambuzi wa kufaulu kwa watahiniwa unaonesha kuwa baadhi ya 

watahiniwa waliokuwa na kiwango cha wastani cha kufaulu kwa kupata alama 

kati ya 2. hadi 2.5 walishindwa kuorodhesha kwa ukamilifu mambo yote manne 

ya kuzingatia katika kuwapanga wanafunzi kwenye vikundi vya kujifunzia katika 

darasa lenye wanafunzi wengi. 

Kwa upande mwingine, watahiniwa waliokuwa na kiwango hafifu cha 

kufaulu kwa kupata alama kati ya 0 na 1.5 walishindwa kujibu vizuri swali. 

Watahiniwa hawa walionesha kutokuwa na maarifa ya kutosha katika 

kuorodhesha mambo manne ya kuzingatia katika kuwapanga wanafunzi 

kwenye vikundi vya kujifunzia katika darasa lenye wanafunzi wengi. 

Kielelezo 6.2. ni sampiuli ya jibu la mtahiniwa aliyeshindwa kuorodhesha 

mambo manne ya kuzingatia katika kuwapanga wanafunzi kwenye vikundi 

vya kujifunzia katika darasa lenye wanafunzi wengi. 

 

Kielelezo 6.2: Jibu la mtahiniwa aliyeshindwa kuorodhesha mambo manne 

ya kuzingatia katika kuwapanga wanafunzi kwenye vikundi vya kujifunzia 

katika darasa lenye wanafunzi wengi 

 

2.1.7 Swali la 7: Upimaji katika Elimu 

Swali hili lililenga kupima uelewa wa watahiniwa katika utungaji wa 

maswali na majaribio. Swali liliuliza:  

Kwa kutumia mifano, fafanua aina nne za maswali yanayohitaji majibu 

mafupi. 

 Swali lilitoka kwenye Mada ya "Upimaji katika Elimu" katika mada ndogo 

ya Utungaji wa Majaribio na Mitihani. Uchambuzi wa kufaulu kwa 

watahiniwa unaonesha kuwa watahiniwa 2,567 (61.1%) walikuwa na 

kiwango cha wastani cha kufaulu kwa kupata alama kati ya 2 na 2.5; 

watahiniwa 910 (21.7%) walikuwa na kiwango hafifu cha kufaulu kwa 

kupata alama kati ya 0 na 1.5; na watahiniwa 723 (17.2%) walikuwa na 

kiwango kizuri cha kufaulu kwa kupata alama kati ya 3 na 4. Uchambuzi 

wa kufaulu kwa watahiniwa unaonesha kuwa, kiwango cha kufaulu katika 

swali Na.7 kilikuwa kizuri. kama inavyoonekana kwenye Chati Na. 7 

                 Chati Na. 7:  Kufaulu kwa Watahiniwa katika Swali la Saba 

Takwimu za uchambuzi wa kufaulu kwa watahiniwa zinaonesha kuwa 

watahiniwa waliokuwa na kiwango kizuri cha kufaulu kwa kupata alama 

kati ya 3 na 4 waliweza kufafanua kwa kutumia mifano aina za maswali 

yanayohitaji majibu mafupi. Watahiniwa waliweza kutoa maelezo na 

mifano kwa kutunga swali katika kila aina ya swali linalohitaji majibu 

mafupi kama inavyoonekana katika kielelezo Na. 7.1. 

Kielelezo 7:1: Jibu la mtahiniwa aliyeweza kufafanua kwa usahihi aina 

nne za maswali yanayohitaji majibu mafupi 

 

Aidha, baadhi ya watahiniwa waliokuwa na kiwango cha wastani cha 

kufaulu kwa kupata alama kati ya 2 na 2.5 waliweza kutaja aina za maswali 

mafupi lakini walishindwa kufafanua vizuri kwa kutumia mifano na 

wengine walishindwa kabisa kutoa hata mfano mmoja kwa kila aina ya 

swali linalohitaji majibu mafupi 

Aidha, watahiniwa waliokuwa na kiwango hafifu cha kufaulu kwa kupata 

alama kati ya 0 na 1.5 walishindwa kufafanua aina nne za maswali 

yanayohitaji majibu mafupi. Baadhi yao walionekana kukosa maarifa ya 

kutosha katika mada husika na wengine walionekana kushindwa kabisa 

kuelewa matakwa ya swali. Mtahiniwa mmoja aliandika majibu kama: 

maswali ya miaka/matukio, maswali ya kuuliza idadi ya vitu, maswali ya 

ubunifu na maswali ya kujenga ufahamu; badala ya majibu sahihi ambayo 

ni: maswali ya kuchagua jibu sahihi, maswali ya kuoanisha, maswali ya 

kweli si kweli na maswali ya sehemu zilizoachwa wazi. Kilelezo 7.2 ni 

sampuli ya jibu la mtahiniwa aliyeshindwa kukidhi matakwa ya swali. 

 

Kilelezo 7.2: Jibu la mtahiniwa aliyeshindwa kufafanua kwa usahihi aina nne 

za maswali yanayohitaji majibu mafupi 

  

2.1.8 Swali la 8: Utafiti wa Kielimu 

Swali hili lilikusudia kuwapima watahiniwa maarifa waliyonayo kuhusu 

dhana ya zana za utafiti hasa dodoso pamoja na hatua za utayarishaji wake. 

Swali liliuliza: 

(a) Fasili neno "dodoso" kama linavyotumika katika utafiti. 

(b) Bainisha hatua tatu za mwanzo zinazopaswa kufuatwa wakati wa 

utayarishaji wa dodoso. 

Swali hili lilitoka kwenye mada ya "Utafiti wa kielimu" katika mada ndogo 

ya hatua za kufanya utafiti wa kielimu. Watahiniwa 2,952 (70.3%) 

walikuwa na kiwango hafifu cha kufaulu kwa kupata alama kati ya 0 na 

1.5; watahiniwa 782 (18.6%) walikuwa na kiwango cha wastani cha 

kufaulu kwa kupata alama kati ya 2 na 2.5; na watahiniwa 466 (11.1%) 

walikuwa na kiwango kizuri cha kufaulu kwa kupata alama kati ya 3 na 4. 

Kwa ujumla swali Na. 8 lilikuwa na kiwango hafifu cha kufaulu kama 

inavyoonekana katika Chati Na. 8 

 

Chati Na. 8: Kufaulu kwa Watahiniwa katika Swali la Nane 

 

Tathmini ya uchambuzi wa kufaulu kwa watahiniwa inaonesha kuwa 

watahiniwa waliokuwa na kiwango kizuri cha kufaulu kwa kupata alama 

kati ya 3 na 4 waliweza kufasili neno dodoso kama linavyotumika katika 

utafiti na pia waliweza kubainisha hatua tatu za mwanzo zinazopaswa 

kufuatwa wakati wa utayarishaji wa dodoso. Hivyo watahiniwa walionesha 

kuwa na maarifa ya kutosha katika mada hii kwa kutoa majibu sahihi kama 

vile: (a) Dodoso ni mkusanyiko wa maaswali yanayoandaliwa katika fomu 

fulani juu ya suala la utafiti. na (b) hatua tatu za mwanzo zinazopaswa 

kufuatwa wakati wa utayarishaji wa dodoso ni; kufahamu suala la utafiti, 

kubainisha aina ya maswali yatakayotumika na kuandaa maswali husika. 

Kielelezo 8.1 kinaonesha sampuli ya jibu la mtahiniwa aliyeweza kufasili 

neno dodoso na  kubainisha hatua tatu za mwanzo zinazopaswa kufuatwa 

wakati wa utayarishaji wa dodoso. 

Kielelezo 8.1: Jibu la mtahiniwa aliyeweza kufasili kwa usahihi neno 

Dodoso na kubainisha hatua tatu za mwanzo zinazopaswa kufuatwa 

wakati wa utayarishaji wa dodoso 

 

Watahiniwa waliokuwa na kiwango cha wastani cha kufaulu kwa kupata 

alama kati ya 2 na 2.5, wengi wao waliweza kufasili neno Dodoso na 

wengine kubainisha hoja pungufu ya matakwa ya swali. Aidha katika kundi 

hili wapo waliochanganya hoja sahihi na zisizo sahihi.  

Kwa upande mwingine, watahiniwa waliokuwa na kiwango hafifu cha 

kufaulu kwa kupata alama kati ya 0 na 1.5 wengi wao walikosa maarifa ya 

kutosha katika mada husika na wengine walishindwa kuelewa matakwa ya 

swali. Kwa mfano, katika kipengele (b) mtahiniwa alibainisha hatua tatu za 

mwanzo zinazopaswa kufuatwa wakati wa utayarishaji wa dodoso kuwa ni; 

utangulizi, malengo ya utafiti na kusudi la utafiti ambapo hivi ni baadhi ya 

vipengele vya muswada wa utafiti.  kielelezo 8.2. ni sampuli ya jibu la 

mtahiniwa aliyeshindwa kukidhi matakwa ya swali. 

 

Kilelezo 8.2: Jibu la mtahiniwa aliyeshindwa kufasili neno Dodoso pamoja 

na kubainisha hatua tatu za mwanzo zinazopaswa kufuatwa wakati wa 

utayarishaji wa dodoso 

2.1.9 Swali la 9: Mtaala 

Swali hili lilikusudia kupima uelewa wa watahiniwa juu ya dhana ya vifaa 

vya mtaala ambapo watahiniwa walitakiwa kueleza kwa kifupi maana ya 

vifaa vya mtaala vilivyokuwa vimeorodheshwa. Swali liliuliza:  

Eleza kwa kifupi maana ya vifaa vifuatavyo vya mtaala: 

(a) Media elekezi 

(b) Kiongozi cha mwalimu 

(c) Muhtasari wa somo 

(d) Kitabu cha ziada 

Swali hili lilitoka kwenye mada ya "Mtaala" katika mada ndogo ya vifaa 

vya Mtaala. Watahiniwa 3,186 (75.9%) walikuwa na kiwango kizuri cha 

kufaulu kwa kupata alama kati ya 3 na 4; watahiniwa 771 (18.4%) 

walikuwa na iwango cha kufaulu cha wastani kwa kupata alama kati ya 2 

na 2.5; na watahiniwa 243 (5.8%) walikuwa na kiwango hafifu cha kufaulu 

kwa kupata alama kati ya 0 na 1.5. Kwa ujumla kiwango cha kufaulu katika 

swali Na. 9 kilikuwa kizuri kama inavyoonekana kwenye chati Na. 9 

 

Chati Na. 9: Kufaulu kwa Watahiniwa katika Swali la Tisa 

 

Tathmini ya uchambuzi wa kufaulu kwa watahiniwa inaonesha kuwa 

watahiniwa waliokuwa na kiwango kizuri cha kufaulu kwa kupata alama 

kati ya 3 na 4 waliweza kueleza kwa kifupi maana ya vifaa vya mtaala 

vilivyokuwa vimeorodheshwa. Kwa mfano, baadhi yao waliweza kueleza 

vifaa vya mtaala kama ifuatavyo; kiongozi cha mwalimu ni kitabu 

kinachompa mwalimu maelekezo ya ujifunzaji na ufundishaji wa somo 

fulani, muhtasari wa somo ni mwongozo wa ufundishaji unaotaja kwa 

kifupi mambo yanayopaswa kufundishwa, na kitabu cha ziada ni kitabu 

kinachotumiwa na mwalimu pamoja na mwanafunzi kwa ajiliya kuongeza 

maarifa. Majibu haya yanaonesha kuwa watahiniwa walikuwa na maarifa 

ya kutosha juu ya vifaa vya mtaala. Kielelezo 9.1 ni sampuli ya jibu la 

mtahiniwa aliyeweza kueleza kwa usahihi maana ya vifaa vya mtaala.  

 

 

 

 

 

 

  

 

Kielelezo 9.1: Jibu la mtahiniwa aliyeweza kueleza kwa usahihi maana ya 

Media elekezi, Kiongozi cha mwalimu, Muhtasari wa somo na Kitabu cha 

ziada kama vifaa vya mtaala 

Watahiniwa waliokuwa na kiwango cha wastani cha kufaulu kwa upata 

alama kati ya 2 na 2.5 walikuwa na mapungufu mbalimbali katika majibu 

yao. Mapungufu hayo ni pamoja na kushindwa kutoa maelezo sahihi ya 

vifaa vya mtaala, kuchanganya maelezo sahihi na yasiyo sahihi pamoja na 

kuelezea vifaa pungufu vya mtaala.  

Kwa upande mwingine, takwimu za uchambuzi wa kufaulu kwa 

watahiniwa zinaonesha kuwa watahiniwa waliokuwa na kiwango hafifu cha 

kufaulu kwa kupata alama kati ya 0 na 1.5 walishindwa kueleza maana ya 

vifaa vya mtaala vilivyokuwa vimeorodheshwa kama ilivyooneshwa katika 

kielelezo 9.2  

 

 

Kielelezo 9.2: Jibu la mtahiniwa aliyeshindwa kueleza kwa kifupi maana 

ya vifaa vya mtaala 

 

2.1.10 Swali la 10: Maendeleo ya Elimu Tanzania  

Swali hili lilipima uelewa wa watahiniwa juu ya mambo yanayoweza kuwa 

ni viashiria vya mtu aliyeelimika. Swali liliuliza: 

Eleza kwa kifupi mambo manne yanayoweza kuwa ni viashiria vya mtu 

aliyeelimika. 

Swali hili lilitoka katika mada ya "Maendeleo ya Elimu Tanzania" katika 

kipengele cha dhana ya elimu. Uchambuzi wa kufaulu kwa watahiniwa 



26 

katika swali hili unaonesha kuwa watahiniwa 1,738 (41.4%) walikuwa na 

kiwango hafifu cha kufaulu kwa kupata alama kati ya 0 na 1.5; watahiniwa 

1,300 (31%) walikuwa na kiwango kizuri cha kufaulu kwa kupata alama 

kati ya 3 na 4; na watahiniwa 1,161 (27.6%) walikuwa na kiwango cha 

wastani cha kufaulu kwa kupata alama kati ya 2 na 2.5. Kwa ujumla 

kiwango cha kufaulu cha watahiniwa katika swali Na. 10 kilikuwa cha 

wastani kama inavyoonekana katika Chati Na. 10. 

 

 

  Chati Na. 10: Kufaulu kwa Watahiniwa katika Swali la Kumi 

Uchambuzi wa kufaulu kwa watahiniwa unaonesha kuwa watahiniwa 

waliokuwa na kiwango kizuri cha kufaulu kwa kupata alama kati ya 3 na 4 

waliweza kueleza kwa kifupi mambo manne yanayoweza kuwa ni viashiria 

vya mtu aliyeelimika. Matokeo ya uchambuzi huu yanadhihirisha kuwa 

watahiniwa walikuwa na maarifa ya kutosha kuhusu viashiria vya mtu 

aliyeelimika. Watahiniwa hao walitoa majibu kama: kuishi katika jamii 

kufuatana na jamii hiyo, kutatua matatizo yake na ya jumuiya 

yake,kushiriki katika shughuli za ujenzi wa Taifa na kuchangia mawazo na 

kutoa ushauri. Kielelezo 10.1 ni sampuli ya jibu la mtahiniwa aliyeweza 

kujibu swali Na. 10 vizuri.  

Kielelezo 10.1: Jibu la mtahiniwa aliyeweza kueleza kwa kifupi mambo 

manne yanayoweza kuwa ni viashiria vya mtu aliyeelimika 

 

 

Hata hivyo, watahiniwa waliokuwa na kiwango cha wastani cha kufaulu 

kwa kupata alama kati ya 2 na 2.5, wengi wao walikuwa na hoja nzuri 

lakini walishindwa kueleza kwa usahihi  matakwa ya swali na hivyo kupata 

alama za wastani. 

 

Aidha, watahiniwa waliokuwa na kiwango hafifu cha kufaulu kwa kupata 

alama kati ya 0 na 1.5, walishindwa kuelewa matakwa ya swali, kwani 

wengi waliandika hoja pungufu na wengine walionesha kutokuwa na 

maarifa ya kutosha katika mada husika. Mfano, mtahiniwa mmoja aliandika 

kuwa viashiria vya mtu aliyeelimika ni pamoja na vurugu za maono, mfano 

kuwa na fujo, uwezo mdogo wa kufikiri, uwezo mdogo wa kutenda na kuwa 

na maendeleo mabaya badala ya majibu sahihi ambayo ni Kuishi katika 

jamii kufuatana na maadili ya jamii hiyo, kutatua matatizo yake na ya 

jumuiya yake, kutafsiri na kuelewa maarifa mapya na kubuni mbinu mpya 

za kuishi kwenye maazingira yake. Kielelezo 10.2. ni sampuli ya mtahiniwa 

aliyeshindwa kujibu swali kwa usahihi.   

 

 

Kielelezo 10.2: Jibu la mtahiniwa aliyeshindwa  kueleza kwa kifupi mambo 

manne yanayoweza kuwa ni viashiria vya mtu aliyeelimika 

2.2 SEHEMU B: SAIKOLOJIA YA ELIMU 

Sehemu hii ilikuwa na maswali mawili (2) ya kujieleza; swali Na. 11 na 

Na. 12. Kila swali lilikuwa na alama kumi na tano (15). Watahiniwa 

walitakiwa kujibu swali moja. 

 

2.2.1  Swali la 11: Ushauri na Unasihi  

Swali lilipima uelewa wa watahiniwa juu ya dhana ya unasihi ambapo 

mtahiniwa alitakiwa kuchanganua sifa za mwalimu wa unasihi katika shule 

za msingi. Swali liliuliza: 

 

Changanua sifa kuu sita anazopaswa kuwa nazo mwalimu wa unasihi 

katika shuke za msingi. 

 

Swali lilitoka katika mada ya "Ushauri na Unasihi" katika mada ndogo ya  

Sifa za Mnasihi. Takwimu za uchambuzi wa kufaulu kwa watahiniwa 

zinaonesha kuwa watahiniwa waliofanya swali hili walikuwa 2,217 

(52.8%). Kati yao, watahiniwa 1,142 (51.5%) walikuwa na kiwango kizuri 

cha kufaulu kwa kupata alama kati ya 10.5 na 15; watahiniwa 1,016 

(45.8%) walikuwa na kiwango cha wastani cha kufaulu kwa kupata alama 

kati ya 6 na 10; na watahiniwa 59 (2.7%) walikuwa na kiwango hafifu cha 

kufaulu kwa kupata alama kati ya 0 na 5.5. Kwa ujumla kiwango cha 

kufaulu kwa watahiniwa katika swali hili kilikuwa kizuri kama 

inavyooneka kwenye chati Na. 11.  

 
  Chati Na. 11: Kufaulu kwa Watahiniwa katika Swali la Kumi na  

  Moja 

45.8% 51.5% 

Alama 

Kulingana na matokeo ya uchambuzi wa kufaulu kwa watahiniwa, 

watahiniwa waliokuwa na kiwango kizuri cha kufaulu kwa kupata alama 

kati ya 10.5 na 15 waliweza kuchanganua sifa kuu sita anazopaswa kuwa 

nazo mwalimu wa unasihi katika shule za msingi. Kwa mfano, mtahiniwa 

mmoja alieleza sifa anazopaswa kuwa nazo mwalimu wa unasihi katika 

shule za msingi kama; awe mtunza siri, awe muwazi,awe mwaminifu, 

apende na kumjali mteja wake( mwanafunzi) na awe na uwezo wa 

kumwelewa mwanafunzi. Watahiniwa hao walidhihirisha kuwa na uelewa 

wa kutosha katika mada husika na uelewa mzuri wa matakwa ya swali. 

Wengi kati yao waliandika utangulizi uliojitosheleza na maelezo sahihi ya 

kutetea hoja zao. Kielelezo 11.1 kinaonesha sehemu ya jibu la mtahiniwa 

aliyeweza kujibu vizuri na kukidhi matakwa ya swali. 

 

 
 

Kielelezo 11.1: Jibu la mtahiniwa aliyeweza kuchanganua sifa kuu sita 

anazopaswa kuwa nazo mwalimu wa unasihi katika shule za msingi 

 



30 

Uchambuzi wa majibu ya watahiniwa unaonesha kuwa watahiniwa 

waliokuwa na kiwango cha wastani cha kufaulu kwa kupata alama kati ya 6 

na 10 walishindwa kuandika utangulizi mzuri pamoja na hitimisho na pia 

walishindwa kutaja baadhi ya sifa za mwalimu wa unasihi katika shule za 

msingi au kuzitaja bila ya kuzichambua. Kwa mfano, mtahiniwa mmoja 

wapo aliandika utangulizi ambao ni dhaifu mfano unasihi ni hali au kitu 

kinachoweza kumbadilisha mtu akaacha matendo aliyokuwa anayafanya 

mwanzo.  

 

Aidha, tathmini ya uchambuzi wa kufaulu kwa watahiniwa inaonesha kuwa 

watahiniwa waliokuwa na kiwango hafifu cha kufaulu kwa kupata alama 

kati ya 0 hadi 5.5 walishindwa kuchanganua sifa kuu sita anazopaswa kuwa 

nazo mwalimu wa unasihi katika shule za msingi yaani sifa ya usiri, 

uaminifu, utayari, awe mwenye upendo, awe mwenye kujiheshimu, awe 

mkweli na awe mpole. Uchambuzi huo wa majibu ya watahiniwa 

unadhihirisha kuwa watahiniwa hao hawakuwa na maarifa ya kutosha juu 

ya sifa anazopaswa kuwa nazo mwalimu wa unasihi katika shule za msingi.  

Hali hii iliwafanya watoe majibu ambayo hayakukidhi mahitaji ya swali 

kama inavyoonekana katika kielelezo Na. 11.2  

Kielelezo 11.2: Jibu la mtahiniwa aliyeshindwa kuchanganua sifa 

anazopaswa kuwa nazo mwalimu wa unasihi katika shule za msingi 

 

2.2.2 Swali la 12: Nadharia ya Kujifunza  

Swali hili lilikusudia kupima uwezo wa watahiniwa kuchambua kwa 

mifano sababu zinazoweza kuathiri uwezo wa mtoto katika kujifunza. 

Swali liliuliza: 

 

Kwa kutumia mifano, chambua sababu zinazoweza kuathiri uwezo wa 

mtoto katika kujifunza. 

 

Swali hili lilitoka kwenye mada ya "Nadharia za Kujifunza" katika mada 

ndogo ya dhana ya kujifunza. Takwimu za uchambuzi wa kufaulu kwa 

watahiniwa zinaonesha kuwa watahiniwa 1,976 (47.0%) walifanya swali 

hili ambapo kati yao, 1,375 (69.6%) walikuwa na kiwango cha wastani cha 

kufaulu kwa kupata alama kati ya 6 na 10; watahiniwa 366 (18.5%) 

walikuwa na kiwango hafifu cha kufaulu kwa kupata alama kati ya 0 na 

5.5; na watahiniwa 235 (11.9%) walikuwa na kiwango kizuri cha kufaulu 

kwa kupata alama kati ya 10.5 na 15. Kwa ujumla kiwango cha kufaulu 

katika swali Na. 12 kilikuwa kizuri kama inavyoonekana katika Chati Na. 

12. 

 
  Chati Na. 12: Kufaulu kwa Wathiniwa katika Swali la Kumi na  

  Mbili  

 

Tathmini ya uchambuzi wa kufaulu kwa watahiniwa inaonesha kuwa 

watahiniwa waliokuwa na kiwango kizuri cha kufaulu kwa kupata alama 

kati ya 10.5 na 15 waliweza kutoa utangulizi unaoendana na swali pamoja 

na kuchambua sababu zinazoweza kuathiri uwezo wa mtoto katika 

kujifunza. Uchambuzi zaidi unaonesha kuwa watahiniwa walikuwa na 

maarifa ya kutosha kuhusu sababu zinazoweza kuathiri uwezo wa mtoto 

katika kujifunza zikiwemo: matatizo ya kiafya, msongo wa mawazo, 

adhabu kali shuleni, mazingira yanayomzunguka mtoto,utapia mlo,uwezo 

wa kiakili na magonjwa. Kilelezo 12.1 ni sampuli ya jibu la mtahiniwa 

aliyeweza kutoa majibu sahihi katika swali hili.   

Kielelezo 12.1: Jibu la mtahiniwa aliyeweza kueleza sababu zinazoweza 

kuathiri uwezo wa mtoto katika kujifunza 

 

Kwa upande mwingine, watahiniwa waliokuwa na kiwango cha wastani 

cha kufaulu kwa kupata alama kati ya 06 na 10 walishindwa kutoa maelezo 

sahihi ya kutetea hoja zao na wengine walitoa hoja pungufu ya zile 

zilizohitajika kwenye swali. Kati yao, wapo watahiniwa walioshindwa 

kabisa kutoa utangulizi na hitimisho na wengine walikosa maarifa juu ya 

mpango mzuri wa uandishi wa insha na hivyo kupelekea kupata alama za 

wastani.   

Aidha, watahiniwa waliopata kuanzia alama 0 hadi 5.5 hawakuwa na 

maarifa ya kutosha kuhusiana na sababu zinazoweza kuathiri uwezo wa 

mtoto katika kujifunza. Baadhi ya watahiniwa walitoa maelezo yasiyotetea 

hoja zao na pia miongoni mwao walishindwa kutoa utangulizi na hitimisho 

zuri na hivyo kupata alama hafifu. Baadhi yao walitoa hoja chache ambazo 

hazikuwa na ufafanuzi wa kutosha. Aidha wengine waliandika hoja ambazo 

hazikuwa na uhusiano na kile kilichoulizwa. Kwa mfano, mtahiniwa 

mmoja alichambua sababu zinazoweza kuathiri uwezo wa mtoto katika 

kujifunza ambazo hazihusiani na saikolojia ya elimu moja kwa moja  kama 

inavyoonekana katika kielelezo 12.2. 

 

 
 

Kielelezo 12.2: Jibu la mtahiniwa aliyeshindwa kuchambua kwa ufasaha 

sababu sita zinazoweza kuathiri uwezo wa mtoto katika kujifunza 

2.3 SEHEMU C: MITAALA NA UFUNDISHAJI 

Sehemu C ilikuwa na maswali mawili (02), swali la kumi na tatu (13) na 

swali la  kumi na nne (14). Kila swali lilikuwa na alama kumi na tano (15). 

Mtahiniwa alitakiwa kujibu swali moja. 

   

2.3.1 Swali la 13: Ufundishaji 

Swali hili lilipima uelewa wa watahiniwa kuhusu faida na hasara za 

kutumia njia ya ziara ya kimasomo katika ufundishaji na ujifunzaji 

darasani. Swali liliuliza: 

 

Bainisha faida tatu na hasara tatu za kutumia njia ya "ziara ya kimasomo" 

katika ufundishaji na ujifunzaji darasani. 

 

Swali hili lilitoka kwenye mada ya "Ufundishaji" katika mada ndogo ya 

Njia/Mbinu za ufundishaji. Kulingana na takwimu za uchambuzi wa majibu 

ya watahiniwa, swali hili lilijibiwa na watahiniwa 2,974 (70.8%). Kati yao, 

watahiniwa 1,552 (52.2%) walikuwa na kiwango kizuri cha kufaulu kwa 

kupata alama kati ya 10.5 na 15; watahiniwa 1,358 (46%) walikuwa na 

kiwango cha wastani cha kufaulu kwa kupata alama kati ya 6 na 10; na 

watahiniwa 64 (2%) walikuwa na kiwango hafifu cha kufaulu kwa kupata 

alama kati ya 0 na 5.5. Aidha, swali hili ndilo lililokuwa na kiwango kizuri 

zaidi cha kufaulu (97.9%) katika maswali yote ya insha. Kwa ujumla 

kiwango cha kufaulu kwa watahiniwa katika swali hili kilikuwa kizuri 

kama inavyoonekana katika Chati Na. 13 

  Chati Na. 13: Kufaulu kwa Watahiniwa katika Swali la Kumi na 

  Tatu 

Tathmini ya uchambuzi wa kufaulu kwa watahiniwa inaonesha kuwa 

watahiniwa waliokuwa na kiwango kizuri cha kufaulu kwa kupata alama 

kati ya 10.5 na 15 waliweza kubainisha faida na hasara za kutumia njia ya 

ziara ya kimasomo katika ufundishaji na ujifunzaji darasani. Waliweza 

kueleza faida  kama vile kuamsha ari ya ya wanafunzi kujifunza, kujenga 

kumbukumbu ya kudumu, kuhusianisha mambo waliyojifunza darasani na 

vitu halisi. Walitaja hasara za kutumia njia hii kama vile kutumia muda 

mrefu, kuvuruga ratiba ya shule na pia gharama kubwa. Kielelezo 13.1 ni 

sampuli ya jibu la mtahiniwa aliyeweza kujibu swali hili kwa usahihi 

Kielelezo 13.1: Jibu la mtahiniwa aliyeweza kukidhi matakwa ya swali kwa 

kutoa jibu sahihi 

 

Uchambuzi zaidi unaonesha kuwa watahiniwa waliokuwa na kiwango cha 

wastani cha kufaulu kwa kupata alama kati ya 6 na 10 waliweza kubainisha 

baadhi ya faida na hasara za kutumia njia ya ziara ya kimasomo katika 

ufundishaji na ujifunzaji darasani. Wengine walichanganya hoja sahihi na 

zisizo sahihi na wachache kati yao walishindwa kuelezea vizuri hoja  na 

hivyo kupata alama pungufu.. 

 

Aidha, watahiniwa waliokuwa na kiwango hafifu cha kufaulu kwa kupata 

alama kati ya 0 na 5.5 walishindwa kutambua matakwa ya swali na wengi 

wao walionesha kutokuwa na maarifa ya kutosha katika kubainisha faida na 

hasara za kutumia njia ya ziara ya kimasomo katika ufundishaji na 

ujifunzaji darasani. Wengine walichanganya maarifa na kueleza hoja 

ambazo hazina uhusiano kabisa na matakwa ya swali na wengine walitoa 

majibu ambayo ni kinyume cha majibu sahihi kama inavyoonekana katika 

kielelezo 13.2  

Kielelezo 13.2: Jibu la mtahiniwa aliyeshindwa kubainisha faida tatu na 

hasara tatu za kutumia njia ya ziara ya kimasomo katika ufundishaji 

na ujifunzaji darasani 

 

2.3.2  Swali la 14: Ufundishaji 

Swali hili liliwapima watahiniwa ili kubaini maarifa waliyonayo katika 

kulimudu darasa wakati wa ufundishaji na ujifunzaji. Swali liliulliza: 

Eleza vidokezo sita muhimu vya kuzingatia katika kulimudu darasa wakati 

wa kufundisha na kujifunza. 

Swali hili lilitoka katika mada ya "Ufundishaji" katika mada ndogo ya 

usimamizi wa darasa. Watahiniwa waliofanya swali hili walikuwa 1,223 

(29.1%). Kati yao, watahiniwa 655 (53.6%) walikuwa na kiwango kizuri 

cha kufaulu kwa kupata alama kati ya 10.5 na 15; watahiniwa 521 (42.6% 

walikuwa na kiwango cha wastani cha kufaulu kwa kupata alama kati ya 6 

na 10; na watahiniwa 47 (3.8%) walikuwa na kiwango hafifu cha kufaulu 

kwa kupata alama kati ya 0 hadi 5.5. Kwa ujumla kiwango cha kufaulu kwa 

watahiniwa katika swali hili kilikuwa kizuri kama inavyoonekana katika 

Chati Na. 14 

 

  Chati Na. 14: Kufaulu kwa Watahiniwa katika Swali la Kumi na 

  Nne 

Takwimu za uchambuzi wa kufaulu kwa watahiniwa zinaonesha kuwa 

watahiniwa waliokuwa na kiwango kizuri cha kufaulu kwa kupata alama 

kati ya 10.5 hadi 15 waliweza kueleza vidokezo sita muhimu vya 

kuzingatia katika kulimudu darasa wakati wa kufundisha na kujifunza.  

Watahiniwa hao walionesha kuwa na maarifa ya kutosha katika mada 

husika na walielewa vema matakwa ya swali. Majibu sahihi katika swali 

hili yalikuwa kama ifuatavyo: mwalimu kujitawala mwenyewe, matumizi ya 

lugha darasani, kuepuka utoaji wa adhabu ovyo ovyo darasani na 

kushirikisha wanafunzi. Kilelezo 14 ni sampuli ya jibu la mtahiniwa 

aliyeweza kujibu kwa usahihi swali hili.  

Kielelezo 14.1: Jibu la mtahiniwa aliyeweza kueleza vidokezo sita vya 

kuzingatia katika kulimudu darasa wakati wa kufundisha na kujifunza 

 

Watahiniwa waliokuwa na kiwango cha wastani cha kufaulu kwa kupata 

alama kati ya 6 na 10 walitoa hoja pungufu pamoja na maelezo yasiyokuwa 

na mifano. Pia baadhi yao walishindwa kutoa utangulizi mzuri na hitimisho 

zuri na hivyo kupata alama za wastani. Wengine walichanganya majibu 

sahihi na yasiyo sahihi katika insha zao. 

Aidha, asilimia ndogo ya watahiniwa waliokuwa na kiwango hafifu cha 

kufaulu kwa kupata alama kati ya 0 na 5.5  walishindwa kueleza vizuri 

vidokezo sita muhimu vya kuzingatia katika kulimudu darasa wakati wa 

kufundisha na kujifunza. Baadhi yao walishindwa kutoa utangulizi 

uliojitosheleza, na walishindwa kutoa maelezo ya kina kutetea hoja zao na 

hitimisho lenye uhusiano na hoja. Kielelezo 14.2 ni sampuli ya jibu la 

mtahiniwa aliyetoa hoja ambazo hazikukidhi matakwa ya swali na hivyo 

kupata alama hafifu.  

Kielelezo 14.2: Jibu la mtahiniwa aliyeshindwa kueleza vidokezo sita 

muhimu vya kuzingatia katika kulimudu darasa wakati wa kufundisha na 

kujifunza 

 

2.4 SEHEMU D: UTAFITI WA KIELIMU, UPIMAJI NA TATHMINI 

Sehemu hii ilikuwa na maswali mawili (2), swali la kumi na tano (15) na 

swali la kumi na sita (16). Kila swali lilikuwa na alama kumi na tano (15) 

ambapo mtahiniwa alitakiwa kujibu swali moja.  

 

2.4.1 Swali 1a 15: Tathmini Katika Elimu 

Swali hili lilipima uwezo wa watahiniwa kufafanua aina za tathmini na 

matumizi yake. Swali liliuliza: 

Fafanua aina nne za tathmini kisha toa matumizi mawili ya kila tathmini. 

Swali hili lilitoka kwenye mada ya Tathmini katika Elimu katika kipengele 

cha dhana ya Tahmini katika Elimu. Takwimu za uchambuzi wa kufaulu 

kwa watahiniwa zinaonesha kuwa kati ya watahiniwa 3,107 (74.0%) 

waliofanya swali hili, watahiniwa 1,674 (54%) walikuwa na kiwango cha 

wastani cha kufaulu kwa kupata alama kati ya 6 na 10; watahiniwa 1,027 

(33%) walikuwa na kiwango kizuri cha kufaulu kwa kupata alama kati ya 

10.5 na 15; na watahiniwa 404 (13%) walikuwa na kiwango hafifu cha 

kufaulu kwa kupata alama kati ya 0 na 5.5. Kwa ujumla kiwango cha 

kufaulu kwa watahiniwa katika swali hili kilikuwa kizuri kama 

inavyoonekana katika Chati Na. 15. 

 

  Chati Na. 15: Kufaulu kwa Watahiniwa katika Swali la Kumi na 

  Tano 

 

Tathmini ya uchambuzi wa kufaulu kwa watahiniwa inaonesha kuwa 

watahiniwa waliokuwa na kiwango kizuri cha kufaulu kwa kupata alama 

kati ya 10.5 na 15 waliweza kufafanua aina nne za tathmini na kutoa 

matumizi mawili kwa kila tathmini. Watahiniwa hao walidhihirisha kuwa 

na maarifa ya kutosha katika mada husika na waliweza kutambua matakwa 

ya swali. Majibu sahihi katika swali hili yalikuwa kama ifuatavyo: 

Tathmini ya awali; hii hufanyika mwanzoni mwa masomo, tathmini hii 

husaidia kumpima mtoto kabla ya kuanza masomo mapya na hutumika 

kujua uwezo wa akili wa mtoto kabla ya kuanza masomo mapya; na 

Tathmini endelevu, hii ni tathmini inayotumika wakati wote wa mafunzo 

huhusisha mazoezi ya kila siku na husaidia kuboresha ufundishaji kwa 

kubadilisha mbinu mbalimbali iliili kusaidia wanafunzi kufikia malengo. 

Tathmini zingine ni pamoja na: Tathmini tatuzi; hii ni tathmini 

inayofanyika ili kugundua chanzo cha tatizo na husaidia katika kubaini 

vikwazo vinavyomkwamisha mwanafunzi kufikia ujuzi uliokusudiwa; na 

Tathmini tamati; hii ni tathmini inayofanyika mwisho wa mhula wa 

mafunzo kuonesha kiasi cha ujuzi alichopata mwanafunzi, tathmini hii 

husaidia kufanya uteuzi wa wanafunzi kwa ajili ya kuendelea na ngazi ya 

juu ya elimu au kwa ajili ya kupanga madaraja na kutoa vyeti. Kielelezo 

15.1 ni sampuli ya jibu la mtahiniwa aliyeweza kufafanua aina nne za 

tathmini kisha kutoa matumizi ya kila tathmini. 

Kielelezo 15.1: Jibu la mtahiniwa aliyeweza kufafanua aina nne za 

tathmini 

Watahiniwa waliokuwa na kiwango cha wastani cha kufaulu kwa kupata 

alama kati ya 6 na 10 walitoa hoja pungufu pamoja na ufafanuzi usiokuwa 

wa kina. Pia baadhi yao walishindwa kutoa utangulizi mzuri na hitimisho 

zuri na hivyo kupata alama za wastani. Wengine walichanganya majibu 

sahihi na yasiyo sahihi katika insha zao. 

Aidha, watahiniwa waliokuwa na ufaulu hafifu kwa kupata alama kati ya 0 

na 5.5, walishindwa kukidhi matakwa ya swali na wengine walionesha 

kutokuwa na maarifa ya kutosha katika mada husika. Baadhi yao 



51 

walichanganya majibu sahihi na yasiyo sahihi na wengine kushindwa 

kabisa kuelewa matakwa ya swali. Kielelezo 15.2 kinaonesha mtahiniwa 

aliyeshindwa kujibu swali kwa ufasaha. 

Kielelezo 15.2: Jibu la mtahiniwa aliyeshindwa kufafanua aina nne za 

tathmini na kutoa matumizi mawili ya kila tathmini kwa kuandika hoja 

chache 

 

2.4.2 Swali la 16: Upimaji katika Elimu 

Swali hili lilipima uwezo wa watahiniwa katika kurekebisha alama za 

wanafunzi kwa kutumia kigezo cha "T". Swali liliuliza: 

Chunguza alama za wanafunzi walizopata katika mtihani wa Hisabati kisha 

jibu maswali yanayofuata. 

Mtahiniwa A B C D E F G H I J 

Alama 70 80 55 60 65 50 60 55 65 70 

(a) Kokotoa: 

(i) Wastani 

(ii) Variansi 

(iii) Achano sanifu 

(b) Rekebisha alama walizopata watahiniwa A na H kwa kutumia 

kigezo cha "T" 

(c) Eleza kwa kifupi sababu ya kurekebisha alama za wanafunzi. 

(d) Toa tafsiri ya achano sanifu ulilopata katika mchakato wa 

kurekebisha alama za wanafunzi A na H hapo juu. 

Swali lilitoka kwenye mada ya "Upimaji katika Elimu" katika mada ndogo 

ya uchambuzi na tafsiri ya matokeo ya majaribio na mitihani. Uchambuzi 

wa kufaulu kwa watahiniwa unaonesha kuwa kati ya watahiniwa 1,069 

(55.5%) waliofanya swali hili, watahiniwa 536 (50.1%) walikuwa na 

kiwango hafifu cha kufaulu kwa kupata alama kati ya 0 na 5.5; watahiniwa 

385 (36.0%) walikuwa na kiwango cha wastani cha kufaulu kwa kupata 

alama kati ya 6 na 10; na watahiniwa 148 (13.8%) walikuwa na kiwango 

kizuri cha kufaulu kwa kupata alama kati ya 10.5 na 15. Kwa ujumla, 

kiwango cha kufaulu kwa watahiniwa katika swali hili kilikuwa cha 

wastani kama inavyoonekana kwenye Chati Na. 16 

 

 

        Chati Na. 16: Kufaulu kwa watahiniwa katika Swali la Kumi na Sita 

 

Uchambuzi wa majibu ya watahiniwa unaonesha kuwa watahiniwa 

waliokuwa na kiwango kizuri cha kufaulu kwa kupata alama 10.5 hadi 15 

waliweza kukokotoa wastani, variansi na achano sanifu. Aidha watahiniwa 

hao waliweza kurekebisha alama kwa kigezo cha "T", kueleza sababu za 

kurekebisha alama na kutoa tafsiri sahihi ya achano sanifu walilopata 

wakati wa urekebishaji wa alama za wanafunzi A na H. Kielelezo 16.1 ni 

sampuli ya jibu la mtahiniwa aliyejibu swali hili vizuri. 

Kielelezo 16.1: Jibu la mtahiniwa aliyeweza kujibu swali Na.16 kwa 

usahihi 

 

Aidha, badhi ya watahiniwa waliokuwa na kiwango cha wastani cha 

kufaulu kwa kupata alama kati ya 6 na 10, walichanganya majibu sahihi na 

yasiyo sahihi. Wengine walishindwa kutoa tafsiri sahihi ya achano sanifu, 

kukokotoa variansi na kurekebisha alama kwa kigezo cha “T”. 

Kwa upande mwingine, baadhi ya watahiniwa waliokuwa na kiwango 

hafifu cha kufaulu kwa kupata alama kati ya 0 na 5.5, hawakuelewa 

matakwa ya swali na wengine walishindwa kukokotoa variansi, achano 

sanifu, kurekebisha alama kwa kigezo cha “T” na kutoa tafsiri ya achano 

sanifu alilopata katika mchakato wa kurekebisha alama za mwanafunzi A 

na H..Kielelezo 16.2 kinaonesha mtahiniwa aliyeshindwa kutoa majibu 

sahihi 

 Kielelezo 16.2: Jibu la mtahiniwa aliyeshindwa kujibu swali Na.16 kwa 

usahihi  

 

2.5 SEHEMU E: MISINGI YA ELIMU 

Sehemu hii ilikuwa na maswali mawili (02), swali la kumi na saba (17) na 

swali la kumi na nane (18). Kila swali lilikuwa na alama kumi na tano (15) 

na mtahiniwa alitakiwa kujibu swali moja. 

2.5.1 Swali 1a 17: Elimu Jumuishi 

Swali hili lilipima uelewa wa watahiniwa kuhusu changamoto 

zinazochangia kushindwa kuanzishwa kwa wingi madarasa ya elimu 

jumuishi katika shule za msingi Tanzania. Swali liliuliza: 

Eleza kwa kina changamoto sita zinazochangia kushindwa kuanzishwa kwa 

wingi madarasa ya elimu jumuishi katika shule za msingi Tanzania. 

Swali hili lilitoka katika mada ya "Elimu Jumuishi" katika kipengele cha 

changamoto za Elimu Jumuishi. Tathmini ya uchambuzi wa kufaulu kwa 

watahiniwa inaonesha kuwa watahiniwa 2,330 (55.5%) walifanya swali 

hili. Kati yao, watahiniwa 1,555 (66.7%) walikuwa na kiwango cha wastani 

cha kufaulu kwa kupata alama kati ya 6 na 10; watahiniwa 550 (23.6%) 

walikuwa na kiwango kizuri cha kufaulu kwa kupata alama kati ya 10.5 na 

15; na watahiniwa 225 (9.7%) walikuwa na kiwango hafifu cha kufaulu 

kwa kupata alama kati ya 0 na 5.5. Kwa ujumla, kiwango cha kufaulu 

katika swali hili kilikuwa kizuri kama inavyoonekana kwenye Chati Na. 17 

 

  Chati Na. 17: Kufaulu kwa watahiniwa katika Swali la Kumi na  

  Saba 

Tathmini ya uchambuzi wa kufaulu kwa watahiniwa inaonesha kuwa 

watahiniwa waliokuwa na kiwango kizuri cha kufaulu kwa kupata alama 

kati ya 10.5 hadi 15 waliweza kueleza kwa kina changamoto zinazochangia 

kushindwa kuanzishwa kwa wingi madarasa ya elimu jumuishi katika shule 

za msingi Tanzania. Majibu sahihi yaliyotolewa na mtahiniwa mmojawapo 

ni kama ifuatavyo: Ukosefu wa wataalamu wa elimu jumuishi, mtazamo 

hasi wa jamii juu ya elimu jumuishi, ukosefu/uchakavu wa miundombinu 

9.7% 

66.7% 

23.6% 

Alama 

Hafifu

Wastani

Vizuri

rafiki kwa wanafunzi wote na uhaba wa vifaa vya kufundishia. Majibu ya 

mtahiniwa huyu yanaonesha kuwa anazifahamu changamoto zinazochangia 

kushindwa kuanzishwa kwa wingi madarasa ya elimu jumuishi katika shule 

za msingi Tanzania. Kielelezo 17.1 ni sampuli ya majibu ya mtahiniwa 

aliyeweza kujibu swali hili kwa usahihi. 

 

 Kielelezo 17.2:Jibu la mtahiniwa aliyejibu swali Na.17 kwa usahihi 

 

Aidha, watahiniwa waliopata kuanzia alama 6 hadi 10 walishindwa kueleza 

hoja kwa usahihi na wengine walitoa maelezo ambayo hayakujitosheleza 

katika kutetea hoja zao. Aidha, wapo walioshindwa kutoa maelezo sahihi 

katika sehemu ya utangulizi na hitimisho. 

Watahiniwa waliokuwa na kiwango hafifu cha kufaulu kwa kupata alama 

kati ya 0 na 5.5, walishindwa kukidhi matakwa ya swali, kushindwa 

kuandika vizuri maneno na wengine walionesha kutokuwa na maarifa ya 

kutosha katika mada husika. Aidha, wapo watahiniwa walioshindwa 

kuelezea dhana ya elimu jumuishi na wengine kushindwa kutetea hoja zao. 

Kwa mfano, mtahiniwa mmoja alitoa hoja kama: kutokuwepo kwa mbinu za 

kufundishia na kujifunzia, kutokuwepo kwa sayansi na 

teknolojia,ushirikiano mbaya kati ya walimu, ubaguzi wa rangi na ubaguzi 

wa kijinsia.  Kielelezo 17.2. ni sampuli ya jibu la mtahiniwa  aliyeshindwa 

kueleza kwa usahihi changamoto sita zinazochangia kushindwa kuanzishwa 

kwa wingi madarasa ya Elimu Jumuishi katika shule za msingi Tanzania. 

 

 

Kielelezo 17.2: Jibu la mtahiniwa aliyeshindwa kujibu swali Na. 17 kwa 

usahihi 

2.5.2 Swali 1a 18: Elimu ya Watu Wazima 

Swali lilipima uelewa wa watahiniwa katika kufafanua mambo yanayoweza 

kumotisha na yale yanayoweza kumkatisha tamaa mwanafunzi mtu mzima 

katika mchakato wa ufundishaji na ujifunzaji. Swali liliuliza:  

Kwa kutumia mifano, jenga hoja kufafanua mambo matatu yanayoweza 

kumotisha na mambo matatu yanayoweza kumkatisha tamaa mwanafunzi 

mtu mzima katika mchakato wa ufundishaji na ujifunzaji.  

Swali hili lilitoka katika mada ya "Elimu ya Watu Wazima" katika 

kipengele cha dhana ya Elimu ya watu wazima. Tathmini ya uchambuzi wa 

kufaulu kwa watahiniwa inaonesha kuwa watahiniwa 1,796 (42.8%) 

walijibu swali hili. Kati yao, watahiniwa 1,161 (64.5%) walikuwa na 

kiwango cha wastani cha kufaulu kwa kupata alama kati ya 6 na 10; 

watahiniwa 378 (21.0%) walikuwa na kiwango kizuri cha kufaulu kwa 

kupata alama kati ya 10.5 na 15; na watahiniwa 257 (14.3%) walikuwa na 

kiwango hafifu cha kufaulu kwa kupata alama kati ya 0 na 5.5. Kwa 

ujumla, kiwango cha kufaulu katika swali hili kilikuwa kizuri kama 

inavyoonekana kwenye Chati Na. 18. 

 

 

  Chati Na. 18: Kufaulu kwa Watahiniwa katika Swali la Kumi na 

  Nane 

Tathmini ya uchambuzi wa majibu ya watahiniwa inaonesha kuwa 

watahiniwa waliopata alama kati ya 10.5 na 15 waliweza  kutumia mifano 

kujenga hoja kufafanua mambo matatu yanayoweza kumotisha na mambo 

matatu yanayoweza kumkatisha tamaa mwanafunzi mtu mzima katika 

mchakato wa ufundishaji na ujifunzaji. Watahiniwa hao walidhihirisha 

kuwa na maarifa ya kutosha katika mada husika na waliweza kutambua 

matakwa ya swali. Baadhi ya majibu sahihi katika swali hili yalikuwa kama 

ifuatavyo: kuwepo na mahusiano mazuri kati ya mwalimu na mwanafunzi, 

mwanafunzi mtu mzima kujifunza kwa vitendo zaidi, kuwepo kwa mazingira 

rafiki ya kujifunzia na mambo yanayoweza kumkatisha tama ni pamoja na 

miundo mbinu mibovu, kujifunza kwa nadharia kuliko vitendo na 

kutokuwepo kwa heshima kati ya mwalimu na mwanafunzi mtu mzima. 

Kielelezo18.1 ni sampuli ya jibu la mtahiniwa aliyejibu vizuri swali hili.  

Kielelezo 18.1: Jibu la mtahiniwa aliyejibu swali Na. 18 kwa usahihi 

 

Aidha, baadhi ya watahiniwa waliopata kuanzia alama 6 hadi 10 

walishindwa kufafanua hoja kwa usahihi na wengine walitoa maelezo 

ambayo hayakujitosheleza katika kutetea hoja zao. Aidha, wapo 

walioshindwa kutoa maelezo sahihi katika sehemu ya utangulizi na 

hitimisho. 

Kwa upande mwingine,watahiniwa waliopata alama 0 hadi 5.5, 

walishindwa kukidhi matakwa ya swali na wengine walionesha kutokuwa 

na maarifa ya kutosha katika kutumia mifano kujenga hoja kufafanua 

mambo matatu yanayoweza kumotisha na mambo matatu yanayoweza 

kumkatisha tamaa mwanafunzi mtu mzima katika mchakato wa ufundishaji 

na ujifunzaji. kama inavyoonekana katika kielelezo 18.2  

Kielelezo 18.2: Jibu la mtahiniwa aliyeshindwa kujibu swali Na. 18 kwa 

usahihi 

 

3.0 UCHAMBUZI WA KIWANGO CHA KUFAULU CHA 

WATAHINIWA KWA KILA MADA 

 

Kiwango cha kufaulu katika mada zilizotahiniwa mwaka 2019 kilikuwa 

kizuri kwani asilimia 98.4 ya watahiniwa walipata wastani wa alama 40 na 

zaidi ambao ni kufaulu kwa wastani hadi kuzuri. 

 

Kiwango cha ufaulu cha watahiniwa katika mada za mtihani wa 610 

Ualimu kilionesha kuwa watahiniwa walifanya vizuri katika mada nyingi 

hasa katika mada ya Matayarisho ya Ufundishaji ambapo ufaulu ulikuwa 

asilimia 99.1; Ushauri na Unasihi, asilimia 97.3;  Mtala, asilimia 94.3; 

Elimu Jumuishi, asilimia 90.3; Nadharia za Kujifunza, asilimia 89.4; 

Tathmini katika ELimu, asilimia 86.9; Eliumu ya Watu Wazima, asilimia 

85.6; na Ufundishaji, asilimia 77.9. Aidha, mada tatu zilikuwa na ufaulu wa 

wastani kama ifuatavyo: Upimaji katika ELimu,asilimia 64.1; Maendeleo 

ya Elimu Tanzania, asilimia 58.6; na Makuzi na Ukuaji wa Mtoto asilimia 

56.2. Mada mbili zilizokuwa na ufaulu hafifu ni pamoja na Utafiti wa 

Kielimu asilimia 29.7; na Saikolojia asilimia 29. 

 

Kufaulu vizuri kwenye mada za somo hili kunaonesha kuwa watahiniwa  

wengi walikuwa na ujuzi na weledi wa kutosha kuhusu mada mbalimbali 

zilizotahiniwa katika mtihani wa mwaka 2019. 

 

4.0 HITIMISHO 

Kwa ujumla, mtihani wa somo la Ualimu wa 2019 ulizingatia muhtasari wa 

somo la Ualimu na ulizingatia nyanja zote za utambuzi kama vile maarifa, 

ufahamu, matumizi, uchambuzi, uundaji na tathmini.  Kwa ujumla, 

kiwango cha kufaulu kwa mwaka 2019 kilikuwa kizuri kwa kuwa wastani 

wa kufaulu kwa mada zote ulikuwa ni asilimia 73.7. 

 

Uchambuzi uliofanyika unaonesha changamoto mbalimbali za watahiniwa 

wachache walioshindwa kupata alama za juu. Changamoto hizo ni kama 

vile uelewa mdogo wa matakwa ya swali, uwezo mdogo wa kujibu 

maswali, kushindwa kuhawilisha maarifa, kutofuata maelekezo, kutojibu 

swali lote na kushindwa kutoa ufafanuzi wa dhana walizoulizwa kwa 

usahihi na kukosa maarifa ya kutosha kuhusiana na dhana zilizoulizwa. 

 

Taarifa hii itasaidia kuinua kiwango cha kufaulu katika somo la Ualimu 

kwani inaeleza msingi kwa wakufunzi na wawezeshaji katika ufundishaji 

wa mada zilizoonekana kuwa na kiwango hafifu cha kufaulu. Aidha, taarifa 

hii itatoa chachu kwa wanachuo na kuwahamasisha katika ujifunzaji wa 

mada zote za Taaluma na Utaalamu (ufundishaji) zilizopo katika muhtasari 

wa somo la Ualimu. 

 

Mwisho, taarifa hii ya uchambuzi wa majibu ya watahiniwa iwe msingi 

katika kuwasaidia wakufunzi na wanachuo kuyaelewa makosa 

yanayosababisha watahiniwa wachache kutojibu vizuri maswali na kisha 

kurekebisha kasoro zilizojitokeza. Aidha, taarifa hii itakuwa na tija kwa 

wakufunzi katika ufundishaji, utungaji na usahihishaji wa mitihani yote na 

hasa ile ya kitaifa na pia itasaidia kuinua kiwango cha kufaulu katika somo 

hili.  

 

5.0 MAPENDEKEZO 

Ili kuinua kiwango cha kufaulu kwa wanachuo inapendekezwa kuwa: 

(a) Wizara ya Elimu, Sayansi na Teknolojia kwa kushirikiana na wadau 

mbalimbali wa Elimu, waandae warsha na semina mbalimbali 

zinazohusiana na somo la Ualimu ili kuwapa fursa wakufunzi 

kujifunza na kuongeza ujuzi katika ufundishaji wa somo hili. 

(b) Motisha kwa wakufunzi kama posho za ufundishaji (teaching 

allowance) zitolewe ili kuwahamasisha na kuwajengea ari na uwezo 

wa kufanya tafiti na kuandika machapisho na makala mbalimbli za 

somo la Ualimu ili kuongeza maarifa na uwezo kwa wakufunzi na 

walimu wanafunzi katika kujifunza somo hili.  

(c) Wakufunzi wa somo hili wanapaswa kufundisha mada zote za taaluma 

na utaalamu kwa ufasaha wakitumia mbinu zilizoainishwa kwenye 

muhtasari ili wanachuo waweze kuonesha umahiri wa somo na kutoa 

hoja zenye mantiki kuhusiana na maswali wanayoulizwa. 

(d) Walimu wanafunzi wahamasishwe kujisomea makala na machapisho 

mbalimbali yanayohusu mada za somo la Ualimu na masuala 

mtambuka ili kuwajengea uwezo na kuamsha ari ya kufanya tafiti 

ndogondogo za kielimu. 

(e) Wakufunzi wa somo wajenge tabia ya kutoa mazoezi, majaribio na 

mitihani ya mara kwa mara ikiwa ni ya ujirani mwema au kikanda ili 

walimu wanafunzi wapate uzoefu wa namna tofauti za kuulizwa na 

kujibu maswali. 

KiambatishoA  

610 UALIMU 

UCHAMBUZI WA KIWANGO CHA UFAULU WA WATAHINIWA 

KWA  MADA 

Maoni 

Swali Ufaulu % 

1 Matayarisho ya Ufundishaji 5 99.1 99.1 Vizuri 

2 Ushauri na Unasihi 11 97.3 97.3 Vizuri 

3 Mtaala 9 94.3 94.3 Vizuri 

4 Elimu Jumuishi 17 90.3 90.3 Vizuri 

 

5 

Nadharia za Kujifunza 4 97.2 89.4 Vizuri 

12 81.5 

6 Tathmini katika Elimu 15 86.9 86.9 Vizuri 

7 Elimu ya Watu Wazima 18 85.6 85.6 Vizuri 

8 Ufundishaji 6 39.7 77.9 Vizuri 

13 97.9 

14 96.2 

9 Upimaji katika Elimu 7 78.3 64.1 Wastani 

16 49.8 

10 Maendeleo ya Elimu 

Tanzania 

10 58.6 58.6 Wastani 

 

11 

 

Makuzi na Ukuaji wa Mtoto 

2 37.5 56.2 Wastani 

3 74.9  

13 Utafiti wa Kielimu 8 29.7 29.7 Hafifu 

14 Saikolojia 1 29 29 Hafifu 

KIAMBATISHO B 

610 UALIMU (2019) 

UCHAMBUZI WA KIWANGO CHA UFAULU WA 

WATAHINIWA KWA MADA 

 

 




